
ANNOTATSIYA: Ushbu maqolada sun’iy intellekt texnologiyalarining tasviriy san’atni 

o‘qitish jarayonidagi pedagogik imkoniyatlari va samaradorligi tahlil qilingan. Tadqiqot 

davomida sun’iy intellekt asosidagi raqamli vositalar, generativ modellar, vizual tahlil 

dasturlari hamda avtomatik baholash tizimlarining o‘quv jarayoniga ta’siri eksperimental 

tarzda o‘rganildi. Olingan natijalar sun’iy intellektdan foydalanish o‘quvchilarda badiiy-

estetik kompetensiyalarni rivojlantirish, kreativ fikrlashni kuchaytirish, kompozitsiya va 

rang bilan ishlash ko‘nikmalarini takomillashtirishda yuqori samaraga ega ekanini 

ko‘rsatdi. Shu bilan birga, texnik cheklovlar va pedagogik tayyorgarlik darajasining 

turlicha bo‘lishi kabi muammolar ham aniqlangan. Maqola sun’iy intellekt asosida 

tasviriy san’at ta’limini takomillashtirish bo‘yicha ilmiy-metodik takliflar bilan 

yakunlangan. 

KALIT SO‘ZLAR: sun’iy intellekt, tasviriy san’at ta’limi, generativ neyron tarmoqlar, 

raqamli pedagogika, badiiy-estetik kompetensiya, kreativ fikrlash, avtomatik baholash, 

digital art, innovatsion didaktika. 

 

KIRISH 

XXI asr raqamli transformatsiya 

davri bo„lib, barcha sohalar singari ta‟lim 

tizimi ham yangi innovatsion 

texnologiyalar ta‟sirida tubdan o„zgarib 

bormoqda. Xususan, sun‟iy intellekt 

vositalarining rivojlanishi tasviriy san‟at 

faniga tamomila yangi o„quv metodlari, 

ko„nikmalarni shakllantirish 

mexanizmlari va ta‟limning individual 

yo„nalishlarda olib borilishiga keng 

imkoniyatlar yaratmoqda. Tasviriy san‟at 

insonning badiiy tafakkuri, estetik didi, 

ijodkorligi va kreativ fikrlashini 

shakllantiruvchi muhim pedagogik fan 

sifatida zamonaviy texnologik 

yondashuvlarni talab qiladi. 

Hozirgi globallashuv sharoitida 

an‟anaviy rasm chizish metodlari bilan 

bir qatorda sun‟iy intellekt yordamida 

avtomatik tasvir generatsiyasi, ranglarni 

tahlil qilish, san‟at asarlarini stilistik 

jihatdan qayta ishlash, kompozitsiyani 

avtomatik baholash kabi imkoniyatlar 

o„quv jarayonining samaradorligini bir 

necha barobar oshirmoqda. Shuningdek, 

o„quvchilarni raqamli grafik dizayn, 

digital art, 3D modellashtirish kabi 

yo„nalishlarga tayyorlashda sun‟iy 

intellekt texnologiyalari asosiy vositaga 

aylanmoqda. 

Zamonaviy ta‟lim jarayonida sun‟iy 

intellekt texnologiyalarining rivojlanishi 

o„quv jarayonining barcha bosqichlariga 

sifat jihatidan yangi yondashuvlarni olib 

kirmoqda. Xususan, tasviriy san‟at 

yo„nalishida raqamli vositalar, neyron 

tarmoqlar, generativ modellardan 

foydalanish o„quvchilarning badiiy 

tafakkuri, kreativ yondashuvi va estetik 

dunyoqarashini shakllantirishda katta 

imkoniyat yaratmoqda. Bugungi kunda 

tasviriy san‟at darslarida sun‟iy intellekt 

vositalari orqali tasvir yaratish, ranglar 

uyg„unligini tahlil qilish, kompozitsiyani 

avtomatik baholash, san‟at asarlarining 

stilistik tahlili kabi jarayonlarni 

avtomatlashtirish ta‟lim samaradorligini 

sezilarli oshirmoqda. Mazkur maqolada 

sun‟iy intellekt texnologiyalari asosida 

tasviriy san‟atni o„qitish jarayonining 

pedagogik afzalliklari, didaktik 

imkoniyatlari va o„quvchilarda badiiy-

estetik kompetensiyani rivojlantirishga 

ta‟siri ilmiy tahlil qilinadi. 

Sun‟iy intellektning tasviriy san‟at 

ta‟limidagi o„rni 

Sun‟iy intellekt texnologiyalari 

tasviriy san‟atni o„qitish jarayoniga bir 

nechta yo„nalishlarda innovatsion 

yondashuv olib kirmoqda. 

Vizual kontent generatsiyasi 

generativ tarmoqlar orqali o„quvchilar 

mavzu bo„yicha turli uslubda tasvir 

yaratib, ijodiy fikrlashni mashq qilish 

imkoniga ega bo„ladi. Rang, yorug„lik, 

kompozitsiya bo„yicha avtomatik takliflar 

berilishi dars samaradorligini oshiradi. 

Raqamli tahlil va baholash 

o„quvchining chizmasi sun‟iy intellekt 

orqali aniqlik, proporsiya, perspektiva 

xatolari bo„yicha tahlil qilinadi. 

Avtomatik ko„rsatmalar pedagogning 

individual yondashuvini qo„llab-

quvvatlaydi. 

Virtual o„quv muhiti VR/AR 

texnologiyalari orqali 3D modellar, 

muzey eksponatlari, tarixiy san‟at 

asarlarini real holatda o„rganish 

imkoniyati yaratiladi. 

Sun‟iy intellekt asosida tasviriy 

san‟atni o„qitishning pedagogik 

ustunliklari, o„quvchining individual 

imkoniyatlariga moslashuvchan ta‟lim, 

sun‟iy intellekt har bir o„quvchining ish 

sur‟ati, badiiy ko„nikmalari, xatolarni 

tahlil qilib, ularga mos yakka 

yondashuvni yaratadi. Bu shaxsga 

yo„naltirilgan ta‟limni kuchaytiradi. 

Talabalarni kreativ fikrlashni 

rivojlantirishda sun‟iy intellekt 

o„quvchiga turli uslublarda impresionizm, 

realizm, kubizm, pop-art chizish imkonini 

beradi. Bu esa ijodiy tasavvurni, 

eksperiment qilish ehtiyojini oshiradi. 

Mazkur mavzuni o„rganish uchun 

quyidagi ilmiy-metodik yondashuvlar 

qo„llanildi: 

Pedagogik tajriba 7–9 sinflarda 

tasviriy san‟at darslarida sun‟iy intellekt 

asosidagi ilovalar Adobe Firefly, 

DALLE, Sketch yordamida o„qitish 

tajribasi o„tkazildi.  

Diagnostika – o„quvchilarning 

badiiy tasavvuri, kreativ fikrlashi, rang 

bilan ishlash ko„nikmasi bo„yicha 

dastlabki va yakuniy testlar o„tkazildi. 

https://lajoe.org/index.php/LAJoE


Lat. Am. J. Educ. 5, 7 (December, 2025) 

 
 
 

 

331 

 

Latin American Journal of Education 
www.lajoe.org 

Kuzatuv – dars jarayonlarida 

o„quvchilarning faolligi, mustaqilligi, 

topshiriqlarni bajarish tezligi kuzatildi. 

Suhbat va so„rovnoma – 

o„qituvchilar va o„quvchilar bilan sun‟iy 

intellekt texnologiyalarining qulaylik va 

kamchiliklari bo„yicha tahliliy suhbatlar 

o„tkazildi. 

Tadqiqot natijalari, badiiy-estetik 

kompetensiyaning rivojlanishiga hizmat 

qiladi.  

Tajriba natijalari o„quvchilarda rang 

kombinatsiyalari bilan ishlashda 

ishonchlilik 35% ga oshgani, 

kompozitsiya tuzishda xatolar kamaygani, 

ijodiy yondashuv 42% ga kuchaygani, 

digital art ko„nikmalari shakllanganini 

ko„rsatdi. 

Dars jarayonini tashkil etishda vaqt 

tejaldi. O„qituvchi individual 

yondashuvni kuchaytirishga ko„proq vaqt 

ajrata oldi. Baholash jarayonida aniqlik 

oshdi. 

Xulosa 

Sun‟iy intellekt asosidagi 

texnologiyalar tasviriy san‟at ta‟limini 

sifat jihatidan yangi bosqichga olib 

chiqmoqda. Tadqiqot natijalari shuni 

ko„rsatadiki, sun‟iy intellekt vositalaridan 

maqsadli foydalanish o„quvchilarda 

badiiy-estetik kompetensiyalarni 

rivojlantirish, kreativ fikrlashni 

kuchaytirish, o„qituvchining o„quv 

jarayonini samarali tashkil etishida 

muhim omil hisoblanadi. 

Lekin sun‟iy intellekt 

texnologiyalaridan oqilona, me‟yorida va 

pedagogik maqsadlarga mos holda 

foydalanish, o„qituvchilarni raqamli 

savodxonligini oshirish hamda texnik 

infratuzilmani mustahkamlash ta‟lim 

samaradorligini yanada kuchaytiradi. 

